La jatta

Haiu ‘na jatta tutta tappiata

ca nta la facci pari pittata,
guannu cammina s’annaca tutta,
puru la cura la porta a la dritta.

La vidi un jattu, ca & ddi passaggiu,
cci dici: “Bedda, semu ‘nta maggiu,
chistu & lu misi chi da caluri,

chistu & lu misi ppi fari 'amuri”.

Allura idda, pari confusa,

poi ci accumincia a fari li fusa,

lu jattu allura, ccu lu piruzzu

cci accuminciau a tuccari la cuda

Poi dopu un pezzu, diventa pazzu,

cc’ un muzzicuni ci acchiappa lu cozzu,
la jatta sutta, lu jattu supra,

idda si vota, na vuci e I’ abbrazza.

E dopu un jornu di fari 'amuri,
tutt’ e ddui si misiru a cantari:
“amuri € beddu, 'amuri & dduci,
I’'amuri abbrucia, 'amuri &€ natura.”

Chistu succeri tra I'animali

Picchi ‘ unn esisti lu capitali

Picchi la fimmina ch’ & di coscienza
ti fa 'amuri ppi convenienza.

Si vidi a unu ch’ éni strazzatu
‘un si cci metti picchi € piccatu,
si cerca a chiddu ¢’ havi la grana
anchi si dopu risulta ‘na frana.



La festa ddi li porci

Cantu la storia

Di una bella festa
Fatta di genti
Altolocata;

putia trasiri

sulu genti ‘n vista
china di grana,

o titolata.

E l'invitati ora
Vannu arrivannu,
tutti puliti

tutti apparati,

c’é tanti omini

ccu lu parrucchino,
tutti li fimmini

su’ ‘ngioiellati.

“Cara duchissa

Cci baciu li manu,
cci baciu li peri,

tuttu cci baciu.”
Chistu dicia

Lu baruni Cucuzza
Quannu vidia

La duchissa Ficazza.

C’éni ‘na veduva
sempri siddiata,
persi ‘u maritu

a Camporeali,
ora fa vita

assai ritirata,

si curca sulu

ccu dui cardinali.

Japri lu ballu

lu baruni Amalfi
CCU ‘a barunissa
di Donnalocata;

fimmini abballanu
comu li buffi
I'omini hannu

la panza parata.

C’eé l'arciduca

di Salaparuta,

ccu lu frac misu
pari ‘na foca,
collettu biancu
finu a la nuca,
pinzati ch’ &€ beddu
guannu caca.

C’¢é la duchissa

di Roccafiorita

la facci I’havi
arrapacchiata,

ccu cremi e ciprii si
la fa liscia liscia,
pinzati ch’ € bedda
quannu piscia.

Chista ¢ la vita

di la genti beni,

¢ ‘unn havi pinzeri,
e ‘unn havi peni,
penzanu sulu

a li so capricci,
manciari e biviri
comu li porci.



Patri e figghiu

Me patri mi dicia:
“Caru figghiu,

ju, havi ‘na vita

chi travagghiu,
haju avutu

una sula spiranza;
jnchiri tutti li jorna
la vostra panza.
Lu munnu fu criatu
ppi lottari,

I'omu trova paci
quannu mori,

lu puvireddu lotta
ppi lu pani,

lu riccu lu fa ammazzari
ppi lu putiri”.

Caru patri,

chiddu chi tu mi dici
e la sacrosanta virita,
ma a nui

‘stu discursu ‘un ni piaci,
'am’ a canciari
chista societa;

casi e pani vulemu
assicurati,

tutt li manu vulemu
assciugghiuti

e chistu nui

lu putemu aviri
livannu a lu riccu

lu putiri.

Figghiu miu,

senti soccu ti dicu,

lu pisci grossu

mancia sempri ‘u nicu,
lu pisciteddu

‘un nn’havi curazza,

lu grossu lu talia,
riri e 'ammazza.

Si ¢’é n"aceddu

Chi sapi cantari,

comu cantava

Turi Carnevali,

ppi lu riccu

chista & una nota amara,
allura fa cantari

la lupara.

Chistu succedi

a ddi cantatura

¢’ hannu cantatu

senza cumpagnia,

ma si truvamu

giusta la misura,
truvamu quali

la giusta via.

Nni la facemu

‘na bedda cantata,

la cantata

ddi lu puvireddu,

li sunatura ccu lu cori russu
e ‘ntesta

ccu la faci e lu marteddu.

No, nun vulemu cchiu

ricchi e putenti,

No, nun vulemu chiu porci patruna;
vulemu un munnu

fattu di genti,

un munnu fattu di

travagghiatura.



Lu patruni é suvecchiu

Parlu ccu viatri

ca diciti sempri:
“Chiamati patri

a cu vi duna pani”

iu vi dicu ca nunn’é veru nenti,
ma siti viatri

ca cu li vostri manu,
ci dati pani,
cumpanaggiu e vinu .
Ccu lu travagghiu

di li vostri vrazza,
campanu iddi

ca su’ n‘autra razza.

Un sulu patri avemu!
ed é lu suli!

cu li raggi

e lu so caluri,
feconda la terra,
nostra matri naturali.
tutti I'autri

‘un su’ patri,

ma su’ patruna

e lu patruni

€ un mali vecchiu..

Ci vonnu chiddi

ca pigghianu pisci di lu mari;
ci vonnu chiddi

chi aisanu li casi;

ci vonnu chiddi

chi allevanu animali,

ma lu patruni no!

Chiddu & suvecchiu.



Li scarsi

Cui morinu ammazzati

nta li fabbrichi,

Cui morinu scacciati

sutta li casi,

cui morinu malati
‘nta li ‘spitala,
semu sempri
njatri scarsi.

Cu sta ‘mpistatu
Dintra li barracchi,
lu cimiteru

ddi li morti viventi,
dunni li picciriddi
vennu manciati
ddi li surci

comu rifiuti.

S’ha vistu mai

‘na ricca essiri a luttu,

picchi lu maritu

travagghiava e morsi?

Chistu succeri
sulu a njatri scarsi,
‘cchi lu maritu
ppi la casa é tuttu.

‘Un ci succeri

mai ‘na disgrazia,
parinu amici

ddi lu Patrieternu,
si la vulemu fatta
chista grazia,
nn’am’ a pigghiari
lu cumannu.

Facemuccillu finiri
Chistu spassu,
ormai havi assai

chi sunnu ‘nta lu lussu,

juncemuni tutti
€ senza aviri scantu
prisintamuci lu cuntu.

C’é ‘na malatia

ca nun pirduna,
chi veni ppi ‘nfittari
a li riccuna,

iddi si curanu,
speranu chi passa
pero € mortali

la malatia russa.

Hann’ a muriri

sti lupa affamati,

sucanu sangu

comu li vampiri

sulu si nni nn’avemu libberatu
pi njatri spunta lu suli.

Russu & lu sangu

Russu ¢é lu suli

Russu ¢é lu focu

Russi ci su’ tanti ciuri
Russi semu tutti li scarsi.

Ma allura di nivuru soccu cc’e?
Cc’é sulu la mmerda.



Soccu vonnu

Ma ‘sti strazzati

ancora chi vunnu

ca nta li strati

vannu vuciannu;

‘un su cuntenti

ddi chiddu chi hannu?

Ma chi vonnu ? Ma chi vonnu ?
Machi vonnu ?

Vulemu la casa !

Picchi I omu senza casa
'acidduzzu senza nidu,

lu babbaluci senza scorcia,

lu cunigghiu senza tana,

su’ comu li pisci senza lu mari

Comu € ca ancora
‘unn aviti caputu

ca la casa ppi tutti
n’'aviti a dari,

e a picca a picca,
‘nni jemu pigghiannu

lu cumannu, lu cumannu, lu cumannu.

Chistu vulemu?
Vulemu tuttu chiddu chi facemul!

Vulemu tuttu chiddu ch’ & nostru !

Lu vostru?
Vi lu lassamul!
Tantu € nenti!

Oramai,

puru li fimmini lu caperu,

chi ‘nzemmula

a li so omini hannu a diri:

“O sunati

o cunsignati la trumma,

o0 vinni jiti, o vinni jiti, o vinni jiti!”

O vinni jiti

o vinni facemu jiri:

vvi nn’aviti a jiri

d’'unn’e lu vostru postu

d’unni ‘un putiti fari chiu guerra!
Dda! Suttaterra!



A Santu

Ddi ‘sta vita cchi nn’haju
Nn’haju sulu stanchzzi,
E lu suli mai viju

E ‘un nn’haiu carizzi.

Sugnu sempri a lu scuru,
e la luci mai viju,

sentu sulu vuciari,

‘nta ‘stu munnu di pazzi.

C’é 'amuri, e lu sacciu,
c'é 'amuri ppi tutti,
basta fallu capiri

a ccu ‘un ni lu voli.

Quannu ‘ncontru la genti,
¢’ havi occhi e nun vidi,

¢’ havi aricchi e nun senti,
e nun voli capiri,

I'accumpagnu ppi manu
ppi la strada chiu granni
e cci dicu rirennu

ca cci vjiu cchiu chiaru.

Tri cantara d’amuri,
centumila carizzi ,
iu vulissi dari

ma nuddu li voli.

No nun vogghiu ricchizzi,
di palazzi o dinari,

vogghiu stu munnu di pazzi
vidiri arraggiunari.

Sugnu un santu chi senti,
e nun sugnu di lignu
sugnu orvu di l'occhi
e la strata vi ‘nzignu.



Allende

Quannu detti li terri a li viddani,
e li minieri a i minatura,

li fabbrichi a li travagghiatura,
I'assassinaru comu traditura.

Allende, chi facisti?
Un nni I'aviv‘a fari,
schiavu di lu patruni aviat’ a ristari.

‘nta un jornu N"ammazzaru trentamila,
dintra li casi e nmezzu li strati,

ccu li fucila e cu li carri armati,

li massacraru comu cani arraggiati.

Li patruna I'hannu
Supra la coscienza,
trentamila operai,
tutti assassinati.

Allende, cchi facisti?
‘Un nni l'aviv’a fari !
A tutti 'operai

L’ aviat’ ad armairri.



Lu sicilanu

Lu sicilianu € ‘nta tuttu ‘u munnu,
ppi travagghiari sempri va girannu;
lu zingaru ‘un nn’é cchiu lu gitanu,
ma € lu calabrisi e lu sicilianu.

Nascivi ‘nta sta terra fatta a tri pizza,
sugnu costretto a I'emigrazioni,
vajiu campannu di umiliazioni,

e dunni arrivu mi mettinu la cavizza.

Ma ora p ‘un mi fari cchiu emigrari
L’ industrie ‘nta sta terra vonnu fari
Ma cu li ciminii fumu e munnizza
Mi porterrannu cca la me cavizza

E di quant’ havi ca esisti lu munnu,
chi ‘nta sta terra c’é un boia tirannu,
ma ora ca li tempi su’ canciati,

li boia si su’ moltiplicati.

Chissa € ‘na terra ca nni duna aranci,
chissa €& ‘na terra ca nni duna vinu,

si nni po’ fari un beddu jardinu,

ma cca cu havi li guai si li chianci.

No, nun criditi a chiddu ca si dici
Ca cu l'industrie si campa filici,
guardati Gela , su’ ‘ndustrializzati
sunnu aumentati i disoccupati.

Chista & la sorti ddi lu siciliano
Ca a tutti i banni chiamanu gitanu.



Cincu ciuri russi

Cincu ciuri russi
comu lu focu,

foru pigghiati a muzzu
ddi ‘nta lu mazzu
eranu comu li spirdi
ppi lu nimicu,

chi pi lu scantu
addivintau pazzu.

Foru pigghiati

e turturati,

po’ cu disprezzu
foru ammazzati.

Cincu omini russi

di culuri

morsiru senza nuddu
a lu capizzu

morsiru cantannu
chistu & lu prezzu
chi paga cu

si voli libbirari.

Eranu patri
eranu figghi
di tutti chiddi
ca su sfruttati.

Morsiru senza jittari

mancu ‘na vuci,

comu careru

Si misiru a vulari,

ppi diri a ccu ancora ‘un voli capiri,
chi lu fascismu ammazza li nimici.

Ma ‘un la sintiti,
la so vuci chi dici :
Pi la libirtati muriri € dduci!



Piazza di la Loggia

Nn’hannu murutu tanti
senza sapiri comu
mettici ‘st’autri sei

vidi ca sunnu assai.

Ccu dda jiurnata grigia
si ‘ntisiru li botti
si ‘ntisiru li vuci
si vittiru li morti.

Chiancemuli ‘sti morti!
Chiancemuli chiu forti!
Chi persiru la vita
contru li cosi storti.

In Piazza di la Loggia,
mentri chiuvia forti,
circavanu la paci,

ci truvaru la morti.

D’accordu sunnu iddi
fascisti e patruna,

ca ammazzanu a l'urvina
onesti e puvireddi.

L’am’ a fari finiri

a ‘sti porci assassini
¢’ ammazanu cristiani
cumu li puddicini.

Gran figghi di buttana,
figghi di matri troja,
fascisti e patruna
v'aspettanu li boia.



Nivuri su’ li bummi

Su’ nivuri li bummi ‘nta li  chiazzi.
Su’ nivuri li bummi ‘ntali treni.

Si su’ scoperti dici chi su’ pazzi,
si ‘un sunnu visti foru comunisti.

Continuati puru a ammazzari,
fascisti cu la destra nazionali,
chi ‘nzemmula ana pocu di parrini
facistivu I’ anonima assassini.

Li treni chini su’ di puvireddi

Cci sunnu nichi granni e vicchiareddi,
partinu pi truvari li parenti,

trovanu la fini di li patimenti.

Continuati puru a ammazzari,
fascisti cu la destra nazionali,
chi ‘nzemmula a na pocu di parrini
facistivu I’ anonima assassini.

Li morti nun lu sannu di dunni vinni
La grazia di la so libberazioni,

ma njatri lu sapemu chi cci voli

ppi la giustizia la rivoluzioni.

Verra ‘stu jornu statini sicuri,
‘cchi cci sarannu morti senza ciuri
sara comu un giudiziu universali
si chiamera giustizia popolari.



